
LTDaren
engainua

LTDa eskatu gabeko iraultza
zela genioen ARGIAn 2008an.
Gaur jarraitu dezakegu esaten
LTDa eskatu gabe iritsi zitzai-
gula; iraultzaren arrastorik ez
da inon ageri, baina.

LTDa ez zen ezarri ikusleen
eskaria zegoelako, espektro
erradioelektrikoa optimizatu
behar zelako baizik. Leku egin,
hitz bitan. Baina nahi eta nahi
ez egin beharreko aldaketak
hainbat abantaila ekarriko zigu-
la esan ziguten: irudi eta soi-
nuaren kalitate hobea, bereiz-
men handiko emanaldiak,
eskaintza zabalagoa...

Oraingoz daukaguna zera
da: batetik, bereizmen handi-
koak bailiran saltzen diren
emanaldi gehienak ez dira
bereizmen handikoak, sasi-
handikoak baizik. Seinalearen
kalitatea hobetzen da, baina
hori ez da HD, ingelesezko
siglak erabiltzearren (izan gai-
tezen cool).

Bestetik, eskaintza ez da
zabalagoa. Tira, zabalagoa bai,
baina ez pluralagoa. Operadore
nagusick kate gehiagotatik emi-
titzen dute, baina funtsean pro-
gramazio berdina ematen dute
denetan. Egia da kate berri
batzuk agertu eta eremu ideo-
logikoa zabaldu dela... baina
ultraeskuinera. Kate espeziali-
zatuak, bertiz, hutsaren hurren-
goa dira, 24 orduz tarota cta
telefono bidezko lehiaketa-iru-
zurrak eskaintzea espezializa-
ziotzat hartzen ez badugu. Zer
edo zer hobetu dena umeei
bereziki zuzendutako progra-
mazioa izan da; orain badituzte
eurentzako kate osoak. LTDa-

rekin pozik egoteko arrazoiak
dauzkaten bakarrak haurrak eta
fatxak dira.

Eta orain, dibidendu digita-
la. Espektro erradioelektrikoa
optimizatzeko ezarri zen
LTDa, baina oraindik toki
gehiago behar da. Telekomuni-
kazio enpresek espazio hori
behar dute banda zabaleko zer-
bitzuak eskaintzeko (4G, batez
ere); argudiatzen dutenez, tele-
bistek badute satelitez edo
kablez emititzeko aukera, baina
beraiek lurreko espektroa
behar dute nahi eta ez. Hala,
Europar Batasunak espektroa-
ren zati bat husteko agindu
zuen, telekomunikazio enpre-
sek erabil dezaten.

Herrialde askotan, libre
geratu den espektroa —horri
esaten zaio dibidendu digitala—
enkantean jarri da, “alokatu”,
hala esatea zilegi bada, erabili
nahi duten telekomunikazio
operadoreck dirua jar dezaten
horren truk. Espainiako Esta-
tuan, gobernuak 1.800 milioi
euro inguru lortu du bide
horretatik. Espero zen horren
zati bat, 300 milioi, antenak
berregokitzeko erabiltzea. 1zan
ere, gutxi gorabehera Espainia-
ko Estatuko milioi bat eraiki-
netako antenei moldaketak
egin beharko zaizkie, kateak
lekuz aldatu direla eta. Baina
PPren gobernuak esan du nork
bere patrikatik ordaindu behar-
ko duela horti, krisia dela eta.
Dibidenduaren
enkantean lortuta-
ko dirua beste zet-
baiterako erabiliko
da. H

BERTSO0 BERRIAK

Argi baskoei
jarriak

DANI BLANCO

Jexux Mari
Irazu

*

Doinua: Ai hori begi ederra.

Hizkuntza berdintasuna
euskarak lehentasuna
Gipuzkoatik entzuna.
Mingain gaiztoak saltatu dira
amotrruzko erantzuna
Urkullu ere ze suma

hauxe mendekutasuna

ta burugabetasuna.

Ni nekatu naiz gurutzez
beti auzokoak gurtzez
argitze usteko iluntzez.

Bi ortzemuga, E/ caso vasco
ta 2/ tiempo de las luces
gogoeta sakon luzez
euskal jalgiaren gauzez. ..
Cervantesen berba hutsez.

Ez da berdin giltzapea

ta unibertsitatea

kaiola eta atea.

Argi baskoa baldin baletor
nik nahiago itzalpea.
Muga zein den esatea

da nire borondatea:
Sinesgarri izatea. M

